Aralar parlamentu-taldeak ondoko galdera egin zuen: “Galdera, Nafarroako Gobernuak ezarritako telefono kode berriari buruzkoa”.

Biltzarreko Erregelamenduko 112.1 artikuluan ezarritakoa betez, egindako galderaren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agintzen da. Galdera hori 2003ko irailaren 29ko 6. Nafarroako Parlamentuko Aldizkari Ofizialean argitaratu zen.

Iruñean, 2003ko urriaren 13an

Lehendakaria: Rafael Gurrea Induráin

ERANTZUNA

Aralar parlamentu-taldeko foru parlamentari Patxi Zabaleta jaunak galdera egin du Nafarroako Gobernuak ezarritako telefono kode berriari buruz. Hona hemen Toki Administrazioko kontseilariaren erantzuna, Gobernuaren eleduna den aldetik.

Galderaren ordena berean erantzunen dut, puntuz puntu.

1. Nafarroako Gobernua, bere zerbitzuetako batzuetan telefono aurrezenbakia aldatu duenez, publizitate kanpaina bat gauzatzen ari da, abuztuaren erdialdetik urriaren erdialdera bitarte, Nafarroako biztanleei zuzendua, aurrezenbakia aldatu duten administrazioaren unitateak zein diren jakinarazteko, hau da, zerbitzu zentralak, ospitaleak eta osasun arloko kontsulta espezializatuetako zentroak. Kanpaina horretan jakinarazten da halaber zein diren oraindik ere lehengo aurrezenbaki bera atxiki duten zerbitzuak (osasun etxeak, kontsultategiak, ikastetxeak, eskualdeetako bulegoak).

Kanpaina hori Ekonomia eta Ogasun Departamentuaren menpeko Informazioaren Gizarterako Zuzendaritza Nagusiak sustatu du, eta Toki Administrazioko Departamentuaren menpeko Komunikazio Zuzendaritza Nagusia, departamentu horretako titularra gobernuaren eleduna baita, arduratu da publizitate kanpainaren kudeaketaz.

2. Zehazki, "Intro Publicidad y Comunicación S.L." enpresak diseinatu du kanpaina hori, eta kanpainaren komunikabide eta hedapen plana, berriz, “Tecna S.L. de publicación y comunicación” enpresak, Nafarroako Gobernuaren sormeneko publizitate arrunta kudeatzeko urteko lehiaketaren adjudikazio-hartzailea baita.

Aurrekontuak 150.000 euroko zenbatekoa egiten du, eta erabili daitekeen diru kopurua txikia denez telebista aukeratu da.

Populazioan ahalik eta zabalkunderik handiena lortzearren, bestalde, triptiko bat sartu da foru erkidegoan argitaratzen diren bi egunkarietan, Nafarroako Gobernuaren telefono zenbaki erabilienak bertan adierazirik. 

Zehazki hauexek izan dira erabili diren komunikabideak:

• Eguneroko prentsa: Diario de Navarra eta Diario de Noticias.

• Aldizkariak Plaza Nueva, Ribera Navarra, Calle Mayor, Ttipi--Ttapa, Entorno Valdizarbe eta Periódico Universitario.

• Irratia: Radio Pamplona, Radio Tudela, Radio Tafalla (SER), Radio Navarra F.M. COPE (Circuito Regional), Onda Cero Radio F.M. (Circuito Regional), NET 21.

• Kaleko publizitatea:

– Iruñeko autobus markesinetan.

– Telefono kabinetan Altsasun, Elizondon, Oronoz-Mugairin, Beran, Lizarran, Garesen, Zangozan, Tafallan eta Tuteran.

– Iruñerriko hiri autobusen alboetan.

3) Erabilitako hizkuntzak gaztelania eta euskara.

Hori guztia jakinarazten dizut Nafarroako Parlamentuko Erregelamenduaren 190. artikulua betetzeko.

Toki Administrazioko kontseilaria: Alberto Catalán Higueras

